
   Килсе çитрĕ сив хĕлле,

Ӳкрĕ юр та çĕр çине.

Шур пĕркенчĕк айĕнче

Лăпкăн тĕлĕрет тĕнче.



Сивĕ-сивĕ Хĕл мучи

Питрен-куçран чĕпĕтет.

Пит алхасать çил ачи —

Хĕл çитнине систерет.



Тӳпери салху хĕвелĕн

Пит кĕске-çке урисем.

Çутатсассăн та илемлĕн 

Çук ăшши текех вĕсен.



Ачасен çеç ирĕн-каçăн

Лăпланмаççĕ сассисем.

Çил вĕрсен те кассăн-кассăн

Шăнас çук вĕри чунсем.



Иртенпех, ак, çил ачи те

Маннă тейĕн хăй ĕçне.

Мĕн усси, вăл чĕпĕтсен те

Кĕрес çук никам килне.

  